
Cytunwyd y Cynllun Gweithredu hwn mewn cyfarfod cyh oeddus
ar Gorffennaf 2003, yn dilyn dosbarthiad o’r Cynll  un Gweithredu
Drafft i breswylwyr cymuned Casnewydd Bach.

(A)

RHAGAIR

Nod y cynllun hwn ar gyfer Casnewydd Bach yw disgrifio materion a syniadau a
ddatblygwyd gan drigolion lleol sydd &’r potensial i wneud yr isod:

Creu delwedd y pentref fel lle deniadol a diddorol

Cryfhau agweddau cymunedol o fywyd y pentref

Gwella cyfleusterau’r ardal

Helpu'r economi i ddargyfeirio

Yr elfennau allweddol a glustnodwyd yn y cynllun yw'r hen ystafell ysgol, y lawnt,
yr eglwys, llwybrau cerdded a ffynhonnau, a hanes yr ardal.

Mae’r amryw drigolion a gyfrannodd at y Cynllun Gweithredu yn deall mai'r ffordd
orau o gamu ymlaen yw drwy gyfrwng trafodaeth a phartneriaethau, gan fod
llawer o’r cynigion yn effeithio gwahanol ddiddordebau, perchnogion tir a
ffynonellau cyllid. Er bod rhai o’r syniadau yn gymharol fach, maent yn debyg o
fod o fudd sylweddol i grwpiau penodol o fewn y boblogaeth leol. Bydd y cynigion
mwyaf yn tueddu i effeithio gr p ehangach o gyrff a phobl.

CYFLWYNIAD

1. Y Pentref
Mae Casnewydd Bach ar yr heol fach rhwng Treletert a Chas-mael, saith milltir o
Abergwaun, 10 o Hwilffordd.

130 person sy’n byw yno, gyda ychydig dros hanner ohonynt yn y pentref ei hun
a’r gweddill yn yr ardal gyfagos (gweler y map). Mae 16 plentyn o oedran ysgol
neu iau, 35 person h n; 75 yn siarad Cymraeg.

Hunangyflogaeth yw sylfaen gweithgaredd economaidd yr ardal — gydag wyth
fferm, dau weithdy, trwsiwr cerbydau, adeiladwr, hyfforddwr ceffylau rasio,
Plymwr, cytiau cadw cn, tafarn a lle gwely a brecwast. Mae nifer sylweddol o
weithwyr eraill yn cymudo i drefi cyfagos.

2. Cymdeithas Gymuned

Yn gynnar yn y 1980au sefydlwyd pwyligor pentref er mwyn codi arian i
adnewyddu’r hen ystafell ysgol i'w defnyddio at ddibenion cymdeithasol. Erbyn
1995 caglwyd digon o arian i wneud cais, gyda chymorth Cyngor Dosbarth
Preseli Penfro, i brynu rhydd-ddaliad yr ysgol gan yr Eglwys yng Nghymru.




Sefydlwyd y Gymdeithas Gymuned pan brynwyd yr hen ystafell ysgol, gan
benodi pedwar ymddiriedolwr gyda chyfrifoldeb am berchnogaeth yr adeilad.

Ers 1995 codwyd £10,000 pellach. Mae'n adlewyrchu ymrwymiad parhaol y
trigolion i Gynllun y Pentref ac yn dystiolaeth o’r ysbryd cymunedol cryf a nodwyd
gan lawer a fynychodd weithdai diweddar PLANED.

3. Fforvm Cymunedol

Gyda'i chysyllitiadau agos & Chyngor Cymuned Cas-mael, Merched y Wawr, yr
Eglwys a’r Ysgol Sul, gallai'r Gymdeithas hefyd weithredu fel Fforwm Cymunedol
yn y dyfodol.

Gwahoddwyd PLANED i gyfarfod Cymdeithas Cymuned Casnewydd Bach ym
mis Hydref 2002. Roedd yr aelodau am ymgynghori &r gymuned leol a llunio
Cynllun Gweithredu. Mae’r gymuned yn byw o fewn ardal Cyngor Cymuned Cas-
mael a gwahoddwyd cynrychiolydd o PLANED i gyfarfod mis Tachwedd er mwyn
esbonio’r broses.

Cytunwyd i gynnal dau weithdy Gweledigaeth Gymunedol yng Nghasnewydd
Bach er mwyn cael syniad o anghenion a dyheadau’r bobl leol.

Cynhaliwyd y gweithdai yn Chwefror a Mawrth 2003, gan ddenu cynrychiolaeth
dda o’r boblogaeth, yn cynnwys nifer o bobl ifanc.




4. Hanes y Gymuned
“Barti Ddu o Gasnewy Bach.......... Y morwr tal a'r chwerthiniad iach”

Anfarwolwyd pentref Casnewydd Bach gan ID Hooson yn ei gerdd am Barti Ddu,
mab mwyaf enwog, neu ddrwgenwog y pentref. Ganwyd yn 1682 a disgrifiwyd fel
y “mor-leidr mwyaf llwyddiannus erioed”, “the Great Pyrate” a reolodd y moroedd
gan frawychu capteiniaid llongau “o arfordir Affrica i Dde America, ac o India’r
Gorllewin i Newfoundland.”

Er mor lliwgar oedd gyrfa Barti Ddu, rhaid cofio mai dim ond un cymeriad yw yn
hanes cyfoethog y pentref dros y canrifoedd. Er enghraifft mae’r Gromlech,
Castell Pentre neu Wersyll Hafan (Summerton Camp), caer ar y bryn a allai
ddyddio o gyfnod y Rhufeinwyr, yn tystio | ryw fath o bresenoldeb dynol cynnar
iawn. Mae’'n eitha’ posibl fod ffin ddeheuol y plwyf yn dilyn llwybr heol Rufeinig ac
yn Ol un ffynhonnell byddai pererinion yn teithio i Dyddewi yn torri syched yn y
ddwy ffynnon sanctaidd yn y plwyf: Ffynnon Uchaf a Ffynnon Isaf (mae pedair
ffynnon sanctaidd arall yn y plwyf).

Dyfodiad y Normaniaid oedd y cofnod pendant cyntaf yn hanes y pentref, gan ei
fod yn cynrychioli ffi marchog o farwniaeth Cemaes ac yn cynnal ffald, cwrt lit a
ffeiriau. Credir mai caer Hafan (Summerton) oedd y castell gwreiddiol ond yna,
rhywbryd tua diwedd y 12" ganrif adeiladodd Adam de la Rupe (mae rhai yn
honni ei fod yn perthyn i Diana, Tywysoges Cymru) ei “Gastell Newydd” ar safle
beth yw'r lawnt erbyn hyn, gan fathu enw’r pentref (ychwanegwyd “Bach” yn
ddiweddarach er mwyn gwahaniaethu rhwng y pentref a Chastellnewydd Emlyn).
Yr un Adam a gyflwynodd yr eglwys, ynghyd a thair arall, i Briordy’r Pil yn
Aberdaugleddau. Yna daeth y Priordy yn dderbynnydd degymau ac felly’'n
rheithor y plwyf; gan benodi ficer i weithredu fel offeiriad. Hyd heddiw, mae
deiliad y swydd yn dal yn “Ficer” Casnewydd Bach. Wrth gyflwyno'r eglwys
ymgysegrwyd hi i Dewi Sant, nid Pedr fel y mae erbyn hyn, sy'n awgrymu
sefydliad Celtaidd. Roedd yr eglwys ganoloesol yn cynnwys dwy eil a changell.
Adnewyddwyd yr adeilad dair gwaith yn y 19%9 ganrif, gyda’r eil ogleddol yn
diflannu yn dilyn adnewyddiad yr 1870au. Trysor pennaf yr eglwys yw cangell a
‘paten’ o oes Elisabeth, sydd erbyn hyn wedi'u rhoi ar fenthyciad parhaol i
Amgueddfa Werin Cymru, Sain Ffagan. Dros y blynyddoedd diwethaf harddwyd
yr adeilad yn sylweddol wrth osod wyth ffenestr staen, sef yr enghreifftiau gorau

yny sir.

Sefydlwyd Capel Bedyddwyr Beulah yn 1808 ac adnewyddwyd yn sylweddol yn
1910. Mae'n cynrychioli traddodiad Anghydffurfiol maith yn y plwyf, a
ddechreuodd yn y 17°9 ganrif. Roedd gan y Crynwyr, y Methodistiaid a'r
Mormoniaid ddilynwyr yn yr ardal, a dderbyniodd ymweliadau gan unigolion
enwog megis John Wesley, Howell Harris, William Willlams Pantycelyn a
Nathaniel Rowlands. Roedd Morgan David, Crynwr a ymfudodd o Gasnewydd
Bach cyn 1694, yn perthyn i Thomas Jefferson Davis, yr ‘Arlywydd Confederate’.




(C)

Créwyd argraff fawr ar Joseph Harris (Gomer) gan ddiwygiad crefyddol 1795 a
fathwyd yn Ddiwygiad Cas-mael; ond roedd y ddau brif arweinydd yn drigolion
Casnewydd Bach: Joseph James a Thomas Richards. Roedd Thomas John yn
Fedyddiwr amlwg yn lleol a gyhuddwyd o fradwriaeth yn 1797 am helpu'r
Ffancwyr, ond chwalodd yr achos yn ei erbyn. Mae ei garreg fedd yn dal i'w
gweld ym mynwent y capel. Roedd David John hefyd yn arfer bod yn Fedyddiwr
yng Nghapel Beulah, ond daeth yn arweinydd Mormonaidd a chael ei ordeinio’n
batriarch o’r Eglwys honno. Mae bedd ei rieni, Daniel a Mary, yn dal ym mynwent
y capel.

Roedd y Joseph James uchod yn ysgolfeistr ond roedd ysgolion Gruffydd Jones

yn weithgar yn y plwyf bron 60 mlynedd ynghynt. Yn 1838 agorodd David
Williams, Colston, ysgol newydd a wasanaethodd yr ardal am ddwy flynedd cyn
iddo symud ymlaen. Fel asiant Cymdeithas Ysgolion Prydain a Thramor roedd yn
gyfrifol am sefydlu dwsinau o ysgolion yng Nghymru a diweddodd ei yrfa fel
Pennaeth Coleg Addysg Abertawe. Roedd ei frawd William yn brif arolygwr
ysgolion Cymru. Sefydlwyd Ysgol Ddydd Madam Bevan yn y pentref yn 1845
gydag adeilad pwrpasol yn dilyn yn ail hanner y 19°9 ganrif.

Yn y 19%9 ganrif fe brofodd y pentref ei chwyldro diwydiannol ei hun, pan
sefydlwyd melin i gynhyrchu brethyn yn ffatri Martel, agorwyd chwareli llechi gan
y Parchedig Thomas Martin (enwyd Pont Martin ar ei 61?) yn Summerton, tra bod
dyfodiad Rheilffordd Abergwaun a Gogledd Sir Benfro ar ddiwedd y ganrif wedi
hwyluso teithio rhwng Casnewydd Bach a’r byd mawr.

Yn gyffredinol mae’r 20" ganrif wedi bod yn gyfnod o ddirywiad, yn nhermau
poblogaeth, y nifer yn mynychu'r eglwys a’r capel, y bobl yn gweithio ar y tir, a
chau’r rheilffordd, yr ysgol, siopau a swyddfa’r post. Fodd bynnag, gwelwyd
adfywiad sylweddol mewn ysbryd y gymuned yn ddiweddar a’r gobaith yw bydd
hynny’'n arwain at welliant sylweddol yn y dyfodol.

CYNLLUN GWEITHREDU

1. Cyfleusterau Cymunedol

Sylwadau

Dros y blynyddoedd diwethaf cynhaliwyd digwyddiadau a chyfarfodydd y pentref
yn y dafarn, yr eglwys, ac mewn sgubor a phabell — ond nid oedd un ohonynt yn
ddelfrydol os am drefnu mynediad a chysur i bawb.

Mae'n wir fod neuaddau yn Nhreletert a Chas-mael sy’n cynnig amryw
gyfleusterau ac yn lleoliadau da ar gyfer cyfarfodydd mawr. Ond eto nid ydynt yn
cwrdd a phrif angen Casnewydd Bach — am ganolfan bwrpasol at ddefnydd y
pentref.




Ymhlith y materion eraill a godwyd o dan y pennawd hwn oedd yr angen am well
cyfathrebu o fewn y pentref — byddai hysbysfwrdd canolog a chylchlythyr
cymunedol yn helpu i ledu gwybodaeth am gyfleusterau megis ailgylchu a
gwasanaethau lleol. Gallai gwefan olrhain hanes a threftadaeth yr ardal yn
ogystal & gwybodaeth leol a linciau i safleoedd eraill.

Cynigion:

Datblygu’r hen ystafell ysgol fel canolfan gyfarfod fodern gyda gwres,
cyfleusterau coginio, stordy, mynediad i'r anabl a thoiledau, a ffenestri i fwynhau'’r
golygfeydd tua’r cefn, ond gan gadw'’r wyneb blaen a’r porth nodweddiadol.

2.

Cynnal gweithgareddau megis cyfarfodydd, dosbarthiadau, clybiau,
partion, arddangosfeydd ac ati.
Sefydlu Pwyllgor Rheoli - tasgau i gynnwys codi arian, manylu’r gwaith
i'w wneud ynghyd &’r offer a dodrefn fydd angen, paratoi ceisiadau am
grantiau, a llunio cynllun busnes yn amlinellu sut orau i dalu costau rhedeg
yr adeilad yn y dyfodol.
Cylchlythyr cymunedol — cyhoeddi cylchlythyr chwarterol yn cynnwys adran
“gwasanaethau lleol” er mwyn tynnu sylw at y ffaith fod y gymuned yn dal i
dderbyn gwasanaethau megis gwerthwr pysgod, dosbarthu papurau newydd,
person trin gwallt a llyfrgell symudol. Gallai hefyd hysbysebu’r neuadd fel man
cyfarfod ac ati a chyhoeddi rhaglen weithgareddau.
Ymchwilio'r posibilrwydd o sefydlu gwefan - er mwyn cyflwyno
gwybodaeth, i ymwelwyr a newydd ddyfodiaid.
Hysbysfwrdd y pentref — Dilyn i fyny cynnig gan saer lleol a phennu safle,
yna penodi rhywun i'w ddiweddaru’n rheolaidd.
Cyfnewidfa Sgiliau Cymunedol — adeiladu ar yr wybodaeth a grynhowyd
gan yr Archwiliad Sgiliau a Hyfforddiant — ymchwilio’r potensial i sefydlu LETS
(Local Exchange Trading System) sy'n galluogi pobl i rannu sgiliau heb
drosglwyddo arian.
Adnoddau ailgylchu — codi ymwybyddiaeth o'r cyfleusterau ailgylchu (poteli
yng Nghas-mael a chyfleusterau estynedig ym Maenorowen) ac ymchwilio
cynlluniau’r sir i sefydlu cyfleusterau mewn pentrefi, casgliadau stryd ac ati,
ee bagiau gwahanol liw ar gyfer gwahanol ddeunyddiau.
Ymwybyddiaeth cymunedol — cymell trigolion i dderbyn cyfrifoldeb anffurfiol
am yr amgylchedd a’r gymuned yn gyffredinol er mwyn atal ymddygiad gwrth-
gymdeithasol.

Gwella’r ardal a'r amgylchedd

Sylwadau

Ystyrir y pentref yn lle deniadol a thawel i fyw ynddo. Fodd bynnag, gellid gwella
nifer o agweddau, yn cynnwys tacluso rhai ardaloedd megis Pont Beulah a
gwelliannau pellach i'r lawnt. Bydd yn bwysig gwella ymwybyddiaeth o faterion
bioamrwyiaeth, hynny yw pa gynefinoedd a rhywogaethau sy’n bresennol yn yr
ardal. Mae hefyd diddordeb mewn gwneud mwy o rwydwaith hawliau mynediad
yr ardal.




Cy

3.

nigion:

Comisiynu astudiaeth o’r pentref, yn cynnwys elfen bioamrywiaeth — er
mwyn gwella ymwybyddiaeth o gynefinoedd neu rywogae thau
gwerthfawr — fydd yn helpu i ddatblygu’r isod:

(a) Llefydd y gellid eu gwella ee lawnt a ffynnon y pentref, Pont Beulah —
meinciau, safle picnic ac ati

(b) Darparu seddi — ymchwilio safleoedd a chyllid. Efallai denu nawdd ar ffurf
“seddi coffa”.

(c) Gosod ceblau o dan y ddaear ary Lawnt  a llefydd eraill.

Gorsaf pwmpiod  r —ymchwilio unrhyw gynlluniau ar gyfer y dyfodol

Baw ¢ n — ymchwilio mesurau rheoli ee arwyddion a chymell pobl i dderbyn
cyfrifoldeb am berchnogaeth ¢ n a pheidio &'u gadael i grwydro o gwmpas y
pentref.

Gwella ac arwyddo llwybrau cerdded —  Cydweithio wrth ymgynghori a
ffermwyr a pherchnogion tir, a gofyn am gymorth gan y Cyngor Sir. Y nod yw
gwella mynediad i lwybrau a gosod arwyddion clir. Cynnwys cyfeiriadau a
map yng nghylchlythyr y pentref.

Ymchwilio sefydlu llwybrau “amlddefnydd” — cerdded a beicio - gan
gysylltu & chymunedau eraill ee Casblaidd sydd wedi mynegi diddordeb ee tu
hwnt i'r mwnt a’r beili. Liwybr pedair milltir eisoes wedi'i glustnodi.

Ymchwilio'r posibilrwydd o agor rhannau or hen rei [ffordd i
feiciau/cerddwyr — ar y cyd a ffermwyr a pherchnogion tir.

Ffurio gr p amgylcheddol — un o gryfderau’r gymuned yw’r diwylliant hunan
gymorth ac ysbryd cymunedol. Gallai gr p amgylcheddol helpu i ddatblygu
llyfryn llwybrau cerdded a symbylu parch yn yr ardal gyfan — plannu bylbau a
hadau blodau ar y lawnt, clirio sbwriel ac ati.

Treftadaeth a Diwylliant

Sylwadau

Mae gan y gymuned ymdeimlad cryf o’i threftadaeth a diwylliant. Mae’n amlwg
ym mhob rhan o’r pentref — olion y mwnt a’r beili, a'r hen ffald, ger y Pentre; y
ffynhonnau sanctaidd — Ffynnon Uchaf, Ffynnon Isaf, Ffynnon Olden, Ffynnon

Be

der, Ffynnon Ysbryd a’r ffynhonnau poeth; yr eglwys a’r capel; yr hen ystafell

ysgol; tai hen megis Colston; nodweddion amlwg fel Pontmartin a Phont Beulah;
Cromlech Colston; caer bryn hafan (Summerton), Castell Pentre a cherrig

ffiniau’r plwyf.

Mae eglwys y plwyf, St Pedr, ar lwybr poblogaidd "Seintiau a Cherrig" sy'n annog
ymwelwyr i chwilota am eglwysi yng ngogledd Sir Benfro.




Yn ogystal, mae tystiolaeth o’r hen gyfnod diwydiannol megis y rheilffyrdd a
chwareli llechi, ac o lwybrau porthmyn, ffeiriau a chyrtiau lit a gynhaliwyd yn y
pentref.

Mae amryw gysylltiadau hanesyddol gyda chymeriadau o’r gorffennol; y mwyaf
enwog oedd Barti Ddu, y mor-leidr. A chysylltiad &r Crynwyr a Thomas Jefferson
Davis.

Mae pobl yn ymfalchio yn hanes cyfoethog yr ardal ac am ei gofnodi mewn
amryw ffyrdd. Mae’n amrywio o syniadau i gyhoeddi taflenni a gosod arwyddion i
gasglu cofnod llafar o atgofion pobl o'r rheilffordd yn ei anterth.

Byddai olrhain hanes yr ardal nid yn unig yn denu pobl leol i gyfrannu ond yn
profi'n atyniad i ymwelwyr, fyddai’'n gwario arian yn y pentref ac yn cefnogi’r
economi lleol. Mae rhai cymunedau’n trefnu arddangosfeydd hanes neu leol
drwy’r haf, gan gynnig te a lluniaeth sy’'n cefnogi achosion da megis neuadd y
pentref.

Cynigion:

- Sefydlu gr p hanes lleol i ddechrau’r broses - elwa o wybodaeth pobl

leol fel Richard Davies. Gellir cael help gan PLANED ac Archeoleg
Cambria i gyhoeddi taflen.

Datblygu arddangosfa o hanes yr ardal — gellid ei gosod yn yr hen
ystafell ysgol.
Creu murlun yn olrhain hanes yr ardal — ei gosod yn yr hen ystafell

ysgol a denu pobl o bob oedran i helpu. Gallai PLANED drefnu gweithdy i
ddechrau'r broses.

Barti Ddu - cyhoeddiad neu rywbeth arbennig i gofnodi cysyltiad y
cymeriad a’r ardal.

Cofeb Rhyfel — cytuno cynllun. Potensial safle ar y lawnt gyferbyn &’r
eglwys. Byddai'n rhaid ymchwilio enwau’r bobl a gollwyd yn y ddau ryfel
byd.

Adnewyddu rhai o’r hen ffynhonnau a ffynnon y pentr ef ger y Bwthyn
(Patsin Ffynnon).

Ymchwilio hanes y rheilffordd (trén olaf yn 1937), cydweithio a
chymunedau cyfagos i ddatgelu’r llwybr ac efallai defnyddio rhannau
ohono ar gyfer cerddwyr/beicwyr.

Olrhain y cysylltiad ag America  — Little Newcastle yn Delaware — y
gymuned eisoes yn cyfathrebu a chysylltiad yno.

4.  Trafnidiaeth & Ffyrdd

Sylwadau
Gwasanaethir y pentref gan ddau fws yr wythnos - Abergwaun ar ddydd lau a
Hwilffordd ddydd Gwener. Yn gyffredinol teimlir nad ydynt yn caniatau digon o




amser yn y trefi a ddim yn ddigon aml. Mae gwasanaeth Ceir Gwledig ar gyfer
apwyntiadau yshyty.

Bu trafodaeth am greu safle bws newydd yn y pentref — yn bennaf at ddefnydd
plant ysgol; mae cyllid ar gael.

Mynegwyd pryder am gyflymder cerbydau sy’'n teithio drwy’r pentref. Lledwyd a
gwellwyd yr heol rhwng Casnewydd Bach a Threletert tua chwe blynedd yn 6l,
ond mae un rhan - Skyber bends - yn dal heb ei gwella. Mae’'n lle gwael o ran
damweiniau. Er ei fod tu allan i'r pentref mae’n destun pryder i'r trigolion.

Cynigion:
- Codi ymwybyddiaeth o’r gwasanaeth Ceir Gwledig
Ymchwilio’r posibilrwydd o sefydlu gwasanaeth bws c ymunedol -
fyddai’'n helpu gyda gweithgareddau hamdden
Cytuno safle ar gyfer stop bws —  olrhain llwybr swyddogol y bws ysgol

Holi Cyngor Sir Penfro am wybodaeth -  am ledu ffyrdd ac arafu traffig —
cysylltu & Chyngor Cymuned Treletert

Ymchwilio’r posibilrwydd o rannu ceir ee ar gyfer gweithwyr yn
Hwilffordd

Cymell pobl leol i ddilyn cyfyngiadau cyflymder

5. Economi lleol

Sylwadau:

Mae Casnewydd Bach yng nghanol ardal amaethyddol a’r gymuned yn gartref i
ffermwyr ac unigolion gyda gwybodaeth a sgiliau traddodiadol. Maent yn
cynrychioli cyfoeth o brofiadau amaethyddol hanesyddol a modern, ac yn cael
dylanwad mawr ar fywyd cyhoeddus yr ardal.

Nid oes llawer o gyfleoedd gwaith yn yr ardal ac yn gyffredinol mae
cyflogau'n isel. Ar hyn o bryd mae’n rhaid i bobl i fanc deithio, neu hyd yn
oed adael yr ardal, i gael hyd i waith. Nid oes lla  wer o hyder gan fusnesau o
ran sefydlu mentrau newydd yn yr ardal ac mae hynny ’'n cyfyngu’r
cyfleoedd i ryngweithio & phobl eraill.

6. Tal

Sylwadau
Mae pryder am brinder tai ar gyfer pobl ifanc, sydd ynghyd & ffactorau eraill
megis diffyg gwaith yn eu gyrru i ffwrdd o’r ardal.




Yn ogystal mae’n amlwg fod y ffenomen “ail gartrefi” wedi lledu o’r arfordir i
ardaloedd cefn gwlad. Nodwyd tri safle adeiladu yn y cynllun gweithredu.

Camau nesaf.

Trwy baratoi Cynllun Gweithredu lleol, sy'n pwysleisio'r buddiannau y gellir eu
cyflawni trwy gydweithio, mae'r gymuned yn gobeithio y gellir denu arian cyllido y
sector gyhoeddus a phreifat i wireddu'r amrywiol fentrau a ddisgrifir yn y Cynllun.

Canlyniad y broses ddarbwyllo oedd cyfuno profiad, datblygu syniadau newydd a
chlustnodi prosiectau posib. Y cam nesaf fydd clustnodi ffynonellau priodol o
nawdd a bwrw mlan &'r cynigion sydd wedi eu clustnodi yn y Cynllun Gweithredu,
gan weithio mewn partneriaeth ag asiantaethau cefnogi lle bo 'n briodol.




